
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
2020 воын аспом медицина организацияяслы сы могысь, медым 
сьӧмӧн могмӧдны рӧскодсӧ, мый йитчӧма медицина уджалысьяслы, кодъяс сетӧны медицина отсӧг выль коронавирус инфекцияӧн 
висьысь гражданалы да выль коронавирус инфекцияӧн 
висьмыны вермысь группаясысь йӧзлы, уджын торъя условиеясысь 
да содтӧд уджысь ышӧдана мынтӧмъяс сетӧмкӧд, 
субсидияяс сетан пӧрадок вынсьӧдӧм йылысь 
Россия Федерацияса сьӧмкуд кодекслӧн 78 статья, “2020 воын Россия Федерацияса сьӧмкуд кодекслӧн торъя положениеяслысь вынсӧ дугӧдлӧм да Россия Федерациялӧн сьӧмкуд системаса сьӧмкудъяс збыльмӧдан аслыспӧлӧслунъяссӧ урчитӧм йылысь” 2019 во вӧльгым тӧлысь 12 лунся          367-ФЗ №-а Федеральнӧй оланпаслӧн 21 статьяса 9 пункт, “2020 воын “Коми Республикаын сьӧмкуд система да сьӧмкуд процесс йылысь” Коми Республикаса Оланпаслӧн торъя положениеяслысь вынсӧ дугӧдлӧм да Коми Республикаын сьӧмкуд процесс збыльмӧдан аслыспӧлӧслунъяссӧ урчитӧм йылысь” Коми Республикаса Оланпас, 2020 воын Россия Федерацияса субъектъяслӧн сьӧмкудъяслы федеральнӧй сьӧмкудйысь мукӧд сьӧмкудкостса трансферт, кутшӧмъясӧс сьӧмӧн могмӧдан ӧшмӧсъясӧн лоӧны Россия Федерацияса Веськӧдлан котырлӧн резерв фондысь сьӧмкуд ассигнование сы могысь, медым сьӧмӧн ӧтув могмӧдны, сы лыдын тырвыйӧ, Россия Федерацияса субъектъяслысь рӧскод кӧсйысьӧмъяссӧ, кутшӧмъяс артмӧны сэк, кор медицина уджалысьяслы, кодъяс сетӧны медицина отсӧг выль коронавирус инфекцияӧн висьысь гражданалы да выль коронавирус инфекцияӧн висьмыны вермысь группаясысь йӧзлы, мынтӧны ышӧдана мынтӧмъяссӧ уджын торъя условиеясысь да содтӧд уджысь, сетан правилӧяслӧн 21 пункт серти, мый вынсьӧдӧма Россия Федерацияса Веськӧдлан котырлӧн 2020 во косму тӧлысь 2 лунся 415 №-а шуӧмӧн, Коми Республикаса Веськӧдлан котыр шуис:
1. Вынсьӧдны 2020 воын аспом медицина организацияяслы сы могысь, медым сьӧмӧн могмӧдны рӧскодсӧ, мый йитчӧма медицина уджалысьяслы, кодъяс сетӧны медицина отсӧг выль коронавирус инфекцияӧн висьысь гражданалы да выль коронавирус инфекцияӧн висьмыны вермысь группаясысь йӧзлы, уджын торъя условиеясысь да содтӧд уджысь ышӧдана мынтӧмъяс сетӧмкӧд, субсидияяс сетан пӧрадок содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь да лоӧ вынаӧн 2020 вося рака тӧлысь 16 лунсянь артмӧм инӧда йитӧдъяс серти.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                           Г. Рубцова
Сыктывкар
2020 вося сора тӧлысь 13 лун
350 №
ВЫНСЬӦДӦМА
Коми Республикаса Веськӧдлан котырлӧн
2020 во сора тӧлысь 13 лунся 350 №-а шуӧмӧн
(содтӧд)
2020 воын аспом медицина организацияяслы сы могысь, медым 
сьӧмӧн могмӧдны рӧскодсӧ, мый йитчӧма медицина уджалысьяслы,
кодъяс сетӧны медицина отсӧг выль коронавирус инфекцияӧн 
висьысь гражданалы да выль коронавирус инфекцияӧн висьмыны 
вермысь группаясысь йӧзлы, уджын торъя условиеясысь 
да содтӧд уджысь ышӧдана мынтӧмъяс сетӧмкӧд, субсидияяс сетан 
ПӦРАДОК
1. Тайӧ Пӧрадокыс урчитӧ сійӧ механизмсӧ, кутшӧм ногӧн 2020 воын йӧзлысь дзоньвидзалун видзан системаса аспом медицина организацияяслы сетӧны субсидияяссӧ сы могысь, медым сьӧмӧн могмӧдны рӧскодсӧ, мый йитчӧма медицина уджалысьяслы, кодъяс сетӧны медицина отсӧг выль коронавирус инфекцияӧн висьысь гражданалы, да выль коронавирус инфекцияӧн висьмыны вермысь группаясысь йӧзлы, уджын торъя условиеясысь да содтӧд уджысь ышӧдана мынтӧмъяс сетӧмкӧд, кутшӧмъясӧс урчитӧма “2020 воын Россия Федерацияса субъектъяслӧн сьӧмкудъяслы федеральнӧй сьӧмкудйысь мукӧд сьӧмкудкостса трансферт, кутшӧмъясӧс сьӧмӧн могмӧдан ӧшмӧсъясӧн лоӧны Россия Федерацияса Веськӧдлан котырлӧн резерв фондысь сьӧмкуд ассигнование сы могысь, медым сьӧмӧн ӧтув могмӧдны, сы лыдын тырвыйӧ, Россия Федерацияса субъектъяслысь рӧскод кӧсйысьӧмъяссӧ, кутшӧмъяс артмӧны сэк, кор медицина уджалысьяслы, кодъяс сетӧны медицина отсӧг выль коронавирус инфекцияӧн висьысь гражданалы да выль коронавирус инфекцияӧн висьмыны вермысь группаясысь йӧзлы, мынтӧны ышӧдана мынтӧмъяссӧ уджын торъя условиеясысь да содтӧд уджысь, сетан правилӧяс вынсьӧдӧм йылысь” Россия Федерацияса Веськӧдлан котырлӧн 2020 во косму тӧлысь 2 лунся 415 №-а шуӧмӧн, Коми Республикаса республиканскӧй сьӧмкудйысь, сы лыдын кутшӧмъясӧс сьӧмӧн могмӧдан ӧшмӧсъясӧн лоӧны федеральнӧй сьӧмкудйысь мукӧд сьӧмкудкостса трансферт, кутшӧмъясӧс сетӧма Россия Федерацияса Веськӧдлан котырлӧн резерв фондысь сы могысь, медым сьӧмӧн могмӧдны, сы лыдын тырвыйӧ, Россия Федерацияса субъектъяслысь рӧскод кӧсйысьӧмъяссӧ, кутшӧмъяс артмӧны сэк, кор медицина уджалысьяслы, кодъяс сетӧны медицина отсӧг выль коронавирус инфекцияӧн висьысь гражданалы, да выль коронавирус инфекцияӧн висьмыны вермысь группаясысь йӧзлы, мынтӧны ышӧдана мынтӧмъяссӧ уджын торъя условиеясысь да содтӧд уджысь (водзӧ лӧсялӧмӧн - субсидия, мынтӧмъяс, аспом медицина организацияяс, субсидия босьтысьяс). 
2. Коми Республикаса йӧзлысь дзоньвидзалун видзан министерство (водзӧ – Министерство) субсидиясӧ сетӧ 2020 во вылӧ Коми Республикаса республиканскӧй сьӧмкудлӧн своднӧй сьӧмкуд роспись серти сьӧмкуд кӧсйысьӧмъяслӧн лимитъяс мындаын, кутшӧмъясӧс сетӧма Министерстволы кыдзи Коми Республикаса республиканскӧй сьӧмкудйысь сьӧм босьтысьлы тайӧ Пӧрадоклӧн 1 пунктын индӧм медшӧр мог вылӧ.
3. Субсидиясӧ сетӧны субсидия босьтысьяслы татшӧм условиеясӧ ӧттшӧтш кутчысьӧмӧн:
а) тӧлысьлӧн медводдза лун вылӧ, кор Коми Республикаса йӧзлысь дзоньвидзалун видзан министерство да субсидия босьтысь кӧсйӧны кырымавны субсидия сетӧм йылысь артмӧдчӧмсӧ (водзӧ – Артмӧдчӧм), субсидия босьтысь лӧсялӧ татшӧм корӧмъяслы:
субсидия босьтысь серти оз нуӧдны выль ног котыртан, бырӧдан уджъяс, сы серти оз нуӧдны банкротство удж, субсидия босьтысьлысь уджсӧ недыр кад кежлӧ абу дугӧдӧма Россия Федерацияса оланпастэчасӧн урчитӧм пӧрадокын;
субсидия босьтысьяс оз лоны суйӧрсайса юридическӧй кывкутысьясӧн, а сідзжӧ россияса юридическӧй кывкутысьясӧн, кодъяслӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъясӧс пасъян местаӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧмӧн канму да мутас лыддьӧгӧ, кӧні перйӧны вотсӧ кокньӧдӧм вот режим серти да (либӧ) финансӧвӧй операцияяс нуӧдігӧн оз урчитны юӧр восьтӧмсӧ да сетӧмсӧ (офшорнӧй зонаяс) татшӧм юридическӧй кывкутысьяс серти, ӧтлаын вевтыртӧ 50 прӧчент;
субсидия босьтысь оз босьт сьӧмсӧ Коми Республикаса республиканскӧй сьӧмкудйысь Коми Республикаса мукӧд нормативнӧй инӧда акт серти тайӧ Пӧрадоклӧн 1 пунктын индӧм субсидияяс сетан медшӧр могъяс вылӧ;
б) субсидия босьтысь уджалӧ Коми Республика мутасын;
в) торъя удж сикасъяс нуӧдӧм вылӧ эмӧсь колана лицензияяс (разрешениеяс) Россия Федерацияса оланпастэчас серти;
г) субсидия босьтысь сӧглас Министерствоӧн да сьӧм овмӧс бӧрся канмусянь контроль нуӧдысь органъясӧн прӧверкаяс сы серти, кыдзи организация кутчысьӧ субсидия сетан условиеясӧ, медшӧр могъясӧ да пӧрадокӧ, нуӧдӧм вылӧ;
д) субсидия босьтысьлӧн эм локальнӧй нормативнӧй акт, кутшӧмӧс урчитӧма 2020 воын Россия Федерацияса субъектъяслӧн сьӧмкудъяслы федеральнӧй сьӧмкудйысь мукӧд сьӧмкудкостса трансферт, кутшӧмъясӧс сьӧмӧн могмӧдан ӧшмӧсъясӧн лоӧны Россия Федерацияса Веськӧдлан котырлӧн резерв фондысь сьӧмкуд ассигнование сы могысь, медым сьӧмӧн ӧтув могмӧдны, сы лыдын тырвыйӧ, Россия Федерацияса субъектъяслысь рӧскод кӧсйысьӧмъяссӧ, кутшӧмъяс артмӧны сэк, кор медицина уджалысьяслы, кодъяс сетӧны медицина отсӧг выль коронавирус инфекцияӧн висьысь гражданалы да выль коронавирус инфекцияӧн висьмыны вермысь группаясысь йӧзлы, мынтӧны ышӧдана мынтӧмъяссӧ уджын торъя условиеясысь да содтӧд уджысь, сетан правилӧяслӧн 11 пунктӧн, кутшӧмӧс вынсьӧдӧма Россия Федерацияса Веськӧдлан котырлӧн 2020 во косму тӧлысь 2 лунся 415 №-а шуӧмӧн (водзӧ - Правилӧяс).
4. Субсидия босьтӧм вылӧ Субсидия босьтысь сетӧ Министерствоӧ 2020 вося ӧшым тӧлысь 1 лунысь оз сёрджык татшӧм документъяс:
а) субсидия сетӧм вылӧ шыӧдчӧм;
б) документъяс, кутшӧмъяс эскӧдӧны рӧскодсӧ, кутшӧмӧс сьӧмӧн могмӧдӧм вылӧ сетӧны субсидиясӧ (ылӧса рӧштшӧт), подулалӧм материалъяс содтӧмӧн;
в) субсидия босьтысьлӧн учредительнӧй документъяслысь копияяс, кутшӧмъясӧс эскӧдӧма организацияӧн;
г) организацияӧн эскӧдӧм локальнӧй нормативнӧй актлысь копия, кутшӧмӧс индӧма тайӧ Пӧрадоклӧн 3 пунктса “д” пунктулын.
Субсидия сетӧм вылӧ шыӧдчӧмыс сетсьӧ ас кӧсйӧм серти гижӧм формаын, кырымавсьӧ субсидия босьтысьлӧн юрнуӧдысьӧн (мӧд морт, кодӧс уполномочитӧма уджавны юридическӧй кывкутысь нимсянь). Субсидия сетӧм вылӧ субсидия босьтысьӧн шыӧдчӧм да документъяс сетан лунӧн, сы лыдын пошта связь организация, корреспонденция вайысь мукӧд организация пыр, лыддьыссьӧ Министерствоын найӧс пасъян лун. Шыӧдчӧмсӧ да документъяссӧ Министерствоын пасйӧны налӧн воан лунӧ налӧн сьӧрсьӧн-бӧрсьӧн воан пӧрадокын пасъян журналын, кутшӧмӧс дорвывтӧны, шнуруйтӧны да эскӧдӧны Министерстволӧн печатьӧн, да сетӧны расписка-уведомление примитӧм документъяслысь лыддьӧгсӧ, Министерствоӧ налысь воан кадпассӧ да кадсӧ индӧмӧн.
Сэк, кор шыӧдчӧмсӧ да документъяссӧ сетӧны пошта связь организация, корреспонденция вайысь мукӧд организация пыр, расписка-уведомлениесӧ документъяслысь лыддьӧгсӧ да найӧс примитан кадпассӧ индӧмӧн ыстӧны субсидия босьтысьлы Министерствоын документъяс пасъян лунсянь 2 уджалан лун чӧжӧн пошта пыр ыстӧмӧн.
5. Министерство видлалӧ шыӧдчӧмсӧ да документъяссӧ Министерствоӧ налӧн воан лунсянь 2 уджалан лун чӧжӧн да примитӧ субсидия сетӧм (сетӧмын ӧткажитӧм) йылысь помшуӧм, кутшӧмӧс оформитӧны Министерстволӧн тшӧктӧдӧн тайӧ абзацын индӧм кадколастӧ.
Субсидия сетӧмын ӧткажитан подувъясыс сыын, мый:
а) субсидия босьтысь оз лӧсяв тайӧ Пӧрадоклӧн 3 пунктын индӧм корӧмъяслы да условиеяслы;
б) субсидия босьтысь сетӧма абу стӧч юӧръяс, сы лыдын сетӧм рӧштшӧтъясын эмӧсь торксьӧмъяс;
в) тайӧ Пӧрадоклӧн 4 пунктын индӧм документъяссӧ абу сетӧма (сетӧма абу тырвыйӧ).
Субсидия босьтысь вермӧ выль пӧв сетны документъяссӧ Министерствоӧ субсидия сетӧмын ӧткажитан подувъяссӧ бырӧдӧм бӧрын тайӧ Пӧрадоклӧн 4 пунктса медводдза абзацын индӧм кадколастысь оз сёрджык.
Министерство субсидия сетӧм йылысь помшуӧм примитан лунсянь 2 уджалан лун чӧжӧн ыстӧ субсидия босьтысьлы Министерствоӧн кырымалӧм Артмӧдчӧмсӧ.
6. Субсидиясӧ сетӧны Артмӧдчӧм подув вылын, кутшӧмӧс кырымалӧны Коми Республикаса сьӧм овмӧс министерствоӧн вынсьӧдӧм типӧвӧй форма серти да (коланлун дырйи) сы дорӧ содтӧд артмӧдчӧмъяс серти.
7. Субсидия ыдждасӧ (Qі) арталӧны Правилӧяслӧн 10 пунктын урчитӧм мынтӧмъяслӧн ыдждаысь да арталӧны татшӧм формула серти:

кӧні:
37220 – регыдъя медицина отсӧг сетысь врачьяслы, сы лыдын специализируйтӧм выезднӧй бригадаясын, да юкӧдувъясса врачьяслы да вылыс (абу медицина) тӧдӧмлуна медицина уджалысьяслы, кодъяс сетӧны медводдза медико-санитарнӧй отсӧг (сы лыдын врач-инфекционистъяслы, ӧтув практикаа врачьяслы (семейнӧй врачьяслы), врач-педиатръяслы, участокса врач-педиатръяслы, врач-терапевтъяслы, участокса врач-терапевтъяслы, врач-пульмонологъяслы), ышӧдана мынтӧм ыджда, шайт;
18610 - шӧр медицина персоналлы, коді участвуйтӧ регыдъя медицина отсӧг сетӧмын (регыдъя медицина отсӧг сетысь фельдшеръяслы, медицинскӧй сестраяслы, медицинскӧй сестра-анестезистъяслы) либӧ шӧр медицина персоналлы, коді участвуйтӧ медводдза медико-санитарнӧй отсӧг сетӧмын, сы лыдын фельдшер-акушер пунктъясса, фельдшер пунктъясса, фельдшер здравпунктъясса шӧр медицина персоналлы, ышӧдана мынтӧм ыджда, шайт;
9305 - регыдъя медицина отсӧг корӧмсӧ примитысь да регыдъя медицина отсӧг сетысь выезднӧй бригадаяслы найӧс сетысь фельдшеръяслы (медицинскӧй сестраяслы) либӧ ичӧт медицина персоналлы, кодъяс лӧсьӧдӧны медводдза медико-санитарнӧй отсӧг сетан условиеяссӧ, шайт;
46525 – врачьяслы да вылыс (абу медицина) тӧдӧмлуна медицина уджалысьяслы, кодъяс сетӧны стационаръясын специализируйтӧм медицина отсӧг (сы лыдын врач-инфекционистъяслы, врач-анестезиолог-реаниматологъяслы) ышӧдана мынтӧм ыджда, шайт;
23265 - шӧр медицина персоналлы, коді участвуйтӧ стационаръясын специализируйтӧм медицина отсӧг сетӧмын, ышӧдана мынтӧм ыджда, шайт;
13960 - ичӧт медицина персоналлы, коді стационаръясын лӧсьӧдӧ специализируйтӧм медицина отсӧг сетан условиеяссӧ, ышӧдана мынтӧм ыджда, шайт;
Ах - регыдъя медицина отсӧг сетысь х врачӧн, сы лыдын специализируйтӧм выезднӧй бригадаясын, да юкӧдувъясса врачӧн да вылыс (абу медицина) тӧдӧмлуна медицина уджалысьӧн, коді сетӧ медводдза медико-санитарнӧй отсӧг (сы лыдын врач-инфекционистӧн, ӧтув практикаа врачӧн (семейнӧй врачӧн), врач-педиатрӧн, участокса врач-педиатрӧн, врач-терапевтӧн, участокса врач-терапевтӧн, врач-пульмонологӧн) COVІD-19-ӧн висьмӧм гражданалы медицина отсӧг сетан кадпассянь тӧлысь помӧдз уджалан график серти уджалӧм час лыд, час;
Сw - шӧр медицина персоналӧ пырысь w уджалысьӧн, коді участвуйтӧ регыдъя медицина отсӧг сетӧмын (регыдъя медицина отсӧг сетысь фельдшеръясӧн, медицинскӧй сестраясӧн, медицинскӧй сестра- анестезистъясӧн) либӧ шӧр медицина персоналӧ пырысь уджалысьӧн, коді участвуйтӧ медводдза медико-санитарнӧй отсӧг сетӧмын, сы лыдын фельдшер-акушер пунктъясса, фельдшер пунктъясса, фельдшер здравпунктъясса шӧр медицина персоналӧн, COVІD-19-ӧн висьмӧм гражданалы медицина отсӧг сетан кадпассянь тӧлысь помӧдз уджалан график серти уджалӧм час лыд, час;
Ez – регыдъя медицина отсӧг корӧмсӧ примитысь да регыдъя медицина отсӧг сетысь выезднӧй бригадаяслы найӧс сетысь z фельдшерӧн (медицинскӧй сестраӧн) либӧ ичӧт медицина персоналӧ пырысь уджалысьӧн, коді лӧсьӧдӧ медводдза медико-санитарнӧй отсӧг сетан условиеяссӧ, COVІD-19-ӧн висьмӧм гражданалы медицина отсӧг сетан кадпассянь тӧлысь помӧдз уджалан график серти уджалӧм час лыд, час;
Gy – у врачӧн да вылыс (абу медицина) тӧдӧмлуна медицина уджалысьӧн, коді сетӧ стационаръясын специализируйтӧм медицина отсӧг (сы лыдын врач-инфекционистӧн, врач-анестезиолог-реаниматологӧн)           COVІD-19-ӧн висьмӧм гражданалы медицина отсӧг сетан кадпассянь тӧлысь помӧдз уджалан график серти уджалӧм час лыд, час;
Іs – шӧр медицина персоналӧ пырысь s уджалысьӧн, коді участвуйтӧ стационаръясын специализируйтӧм медицина отсӧг сетӧмын, COVІD-19-ӧн висьмӧм гражданалы медицина отсӧг сетан кадпассянь тӧлысь помӧдз уджалан график серти уджалӧм час лыд, час;
Kv – ичӧт медицина персоналӧ пырысь v уджалысьӧн, коді стационаръясын лӧсьӧдӧ специализируйтӧм медицина отсӧг сетан условиеяс,  COVІD-19-ӧн висьмӧм гражданалы медицина отсӧг сетан лунсянь тӧлысь помӧдз уджалан график серти уджалӧм час лыд, час;
Вх – регыдъя медицина отсӧг сетысь х врачӧн, сы лыдын специализируйтӧм выезднӧй бригадаясын, да юкӧдувъясса врачӧн да вылыс (абу медицина) тӧдӧмлуна медицина уджалысьӧн, кодъяс сетӧны медводдза медико-санитарнӧй отсӧг (сы лыдын врач-инфекционистӧн, ӧтув практикаа врачӧн (семейнӧй врачӧн), врач-педиатрӧн, участокса врач-педиатрӧн, врач-терапевтӧн, участокса врач-терапевтӧн, врач-пульмонологлӧн), тӧлысьнас уджалан кад серти норма, час;
Dw – шӧр медицина персоналӧ пырысь w уджалысьӧн, коді участвуйтӧ регыдъя медицина отсӧг сетӧмын (регыдъя медицина отсӧг сетысь фельдшерӧн, медицинскӧй сестраӧн, медицинскӧй сестра-анестезистӧн) либӧ шӧр медицина персоналӧ пырысь уджалысьӧн, коді участвуйтӧ медводдза медико-санитарнӧй отсӧг сетӧмын, сы лыдын фельдшер-акушер пунктъясса, фельдшер пунктъясса, фельдшер здравпунктъясса шӧр медицина персоналӧн, тӧлысьнас уджалан кад серти норма, час; 
Fz – регыдъя медицина отсӧг корӧмсӧ примитысь да регыдъя медицина отсӧг сетысь выезднӧй бригадаяслы найӧс сетысь z фельдшерӧн (медицинскӧй сестраӧн) либӧ ичӧт медицина персоналӧ пырысь уджалысьӧн, коді лӧсьӧдӧ медводдза медико-санитарнӧй отсӧг сетан условиеяссӧ, тӧлысьнас уджалан кад серти норма, час; 
Hy – у врачӧн да вылыс (абу медицина) тӧдӧмлуна медицина уджалысьӧн, коді сетӧ стационаръясын специализируйтӧм медицина отсӧг (сы лыдын врач-инфекционистӧн, врач-анестезиолог-реаниматологӧн) тӧлысьнас уджалан кад серти норма, час;
Js - шӧр медицина персоналӧ пырысь s уджалысьӧн, коді участвуйтӧ стационаръясын специализируйтӧм медицина отсӧг сетӧмын, тӧлысьнас уджалан кад серти норма, час; 
Lv – ичӧт медицина персоналӧ пырысь у уджалысьӧн, коді стационаръясын лӧсьӧдӧ специализируйтӧм медицина отсӧг сетан условиеяссӧ, тӧлысьнас уджалан кад серти норма, час;
R – Ылі Войвыв районъясын на накӧд ӧткодялӧм местаясын удждон дорӧ Россия Федерацияса оланпастэчасӧн урчитӧм районнӧй коэффициентлӧн да прӧчентнӧй содтӧдъяслӧн значениеяс, единица;
K - Россия Федерацияса оланпастэчас серти уджысь мынтысьӧм вылӧ арталӧм коэффициент.
8. Субсидия босьтысь, код серти примитӧма субсидия сетӧм йылысь помшуӧм, Министерствосянь кырымалӧм Артмӧдчӧм босьтан лунсянь 5 уджалан лунысь оз сёрджык кырымалӧ Артмӧдчӧмсӧ да ӧти экземплярсӧ бӧр сетӧ Министерствоӧ.
Артмӧдчӧмӧ быть пыртны колана условиеяс:
1) субсидия босьтысь сӧглас Министерствоӧн да сьӧм овмӧс бӧрся канмусянь контроль нуӧдысь органъясӧн прӧверкаяс сы серти, кутчысьӧ-ӧ субсидия сетан условиеясӧ, медшӧр могъясӧ да пӧрадокӧ, нуӧдӧм вылӧ;
2) Министерство да сьӧм овмӧс бӧрся канмусянь контроль нуӧдысь органъяс вермӧны Артмӧдчӧмлӧн вына кадколастӧ нуӧдны прӧверкаяс сы серти, кутчысьӧ-ӧ субсидия босьтысь субсидия сетан условиеясӧ, медшӧр могъясӧ да пӧрадокӧ;
3) субсидия босьтысьлы рӧскод збыльмӧдӧм йылысь отчётносьтсӧ, кутшӧмӧс сьӧмӧн могмӧдан ӧшмӧсӧн лоӧ субсидия, а сідзжӧ петкӧдласъяслӧн значениеӧдз воӧдчӧм йылысь отчётсӧ сетан пӧрадок, кадколастъяс да формаяс;
4) петкӧдласъяслӧн значениеяс, кутшӧмъяс колӧны субсидия сетӧмысь бӧртасӧдз воӧдчӧмсӧ донъялӧм вылӧ, мый урчитӧма тайӧ Пӧрадоклӧн 9 пунктын;
5) субсидия бергӧдан условиеяс да пӧрадок;
6) субсидия босьтысьлы – юридическӧй кывкутысьлы оз позь субсидия сьӧм тшӧт весьтӧ ньӧбны суйӧрсайса валюта, сэтшӧм операцияяс кындзи, кор ньӧбӧны (вайӧны) вылыс технологияа импортнӧй оборудование, сырьё да комплектуйтан изделиеяс Россия Федерацияса валютнӧй оланпастэчас серти.
9. Субсидия сетан бӧртасӧн лоӧны сьӧм мынтӧмъяс.
Субсидия сетан бӧртасӧдз воӧдчӧм вылӧ колана петкӧдласӧн лоӧ субсидия босьтысьлӧн уджалысь лыд, кодъяслы тайӧ Пӧрадоклӧн условиеяс серти сетӧны мынтӧмъяссӧ, кутшӧмлысь значениесӧ индӧны Артмӧдчӧмын.
10. Министерство субсидиясӧ вуджӧдӧ субсидия босьтысьлӧн тшӧтъяс вылӧ, кутшӧмъясӧс восьтӧмаӧсь кредитнӧй организацияясын Артмӧдчӧмын урчитӧм кадколастъясӧ.
11. Субсидияыс лоӧ торъя могаӧн да сійӧс оз позь видзны мукӧд мог вылӧ. Субсидия босьтысь кывкутӧ субсидияяс торъя мог вылӧ видзӧмысь.
12. Субсидия босьтысь Артмӧдчӧмӧн урчитӧм кадколастъясӧ ыстӧ Министерствоӧ субсидия сетӧмысь бӧртасӧдз воӧдчӧм йылысь отчёт, кутшӧмӧс кырымалӧма субсидия босьтысьлӧн юрнуӧдысь мынтӧмъяслысь ыдждасӧ индӧмӧн, а сідзжӧ субсидия босьтысьлӧн рӧскод йылысь отчёт, кутшӧмъяслӧн сьӧмӧн могмӧдан ӧшмӧснас лоӧ субсидия.
Сэк, кор субсидия босьтысь торкалӧма субсидия сетан условиеяссӧ, абу воӧдчӧма бӧртасъясӧдз, мый вылӧ сетӧма субсидиясӧ, кутшӧмъясӧс урчитӧма тайӧ Пӧрадокӧн, а сідзжӧ торкалӧма Артмӧдчӧмӧн урчитӧм условиеяссӧ да кӧсйысьӧмъяссӧ, мый бӧрын эрдӧдӧма ӧтувъя мында, мыйта субсидия босьтысь лишнӧй босьтӧма Коми Республикаса республиканскӧй сьӧмкуд сьӧм тшӧт весьтӧ, индӧм ӧтувъя мындасӧ колӧ тырвыйӧ бергӧдны Коми Республикаса республиканскӧй сьӧмкудйӧ татшӧм пӧрадокын:
Министерство субсидия сетан условиеясӧ кутчысьӧм бӧрся прӧверитан акт кырымалан либӧ сьӧм овмӧс бӧрся канмусянь контроль нуӧдысь органсянь тӧдмӧгъяс сы йылысь, мый урчитӧма найӧс сетан условиеяс торкалан фактъяссӧ, кутшӧмъясӧс эрдӧдӧма прӧверка бӧрын, босьтан лунсянь 5 уджалан лун чӧжӧн ыстӧ субсидия босьтысьлы Коми Республикаса республиканскӧй сьӧмкудйӧ сьӧмсӧ бергӧдӧм йылысь уведомление (водзӧ – уведомление);
субсидия босьтысьлы уведомление босьтан кадпассянь 10 уджалан лун чӧжӧн (сэк, кор уведомлениеын абу индӧма мӧд кадколастсӧ) быть колӧ бергӧдны Коми Республикаса республиканскӧй сьӧмкудйысь босьтӧм сьӧмсӧ, кутшӧмӧн вӧдитчӧма найӧс сетан урчитӧм условиеяссӧ торкалӧмӧн, Коми Республикаса республиканскӧй сьӧмкудйӧ;
сэк, кор урчитӧм кадколастӧ Коми Республикаса республиканскӧй сьӧмкудйӧ босьтӧм сьӧмсӧ бергӧдӧм йылысь Министерстволысь корӧмсӧ субсидия босьтысь абу збыльмӧдӧма, Министерство перйӧ индӧм сьӧмсӧ ёрд пӧрадокын Россия Федерацияса оланпастэчас серти.
13. Субсидия коляссӧ, кутшӧмӧс абу видзӧма ӧнія финансӧвӧй воын,  колӧ бергӧдны Коми Республикаса республиканскӧй сьӧмкудйӧ Артмӧдчӧмӧн урчитӧм пӧрадокын отчётнӧй тӧлысь бӧрын локтан тӧлысьын 10 уджалан лун чӧжӧн.
